
Rezime/Abstract

Ovaj rad imao je za cilj da utvrdi nivo sportsko takmičarske orijentacije kod učenika nižih razreda osnovne škole i
eventualnih razlika u odnosu na spolnu pripadnost, odnosno djece sportista i nesportista. Istraživanje je provedeno u
sedam osnovnih škola iz Tuzle (JUOŠ "Miladije", JUOŠ "Kreka", JUOŠ "Mejdan", JUOŠ "Pazar", JUOŠ "Centar", JUOŠ
"Slavinovići" i JUOŠ "Solina").Populacija iz koje je uzorak od 512 ispitanika bio izvučen, definisana je kao populacija
učenika IV i V razreda, oba spola, uzrasta 9 -10 godina ± 6 mjeseci. Na osnovu Mann-Whitney U testa utvrđen je nivo
značajnosti razlika u četiri primijenjene varijable za procjenu kompetitivnosti, dvije varijable za procjenu orijentacije na cilj
između muških i ženskih ispitanika. Također, u dvije primijenjene varijable za procjenu kompetitivnosti, jedne varijable
orijentacije na pobjedu i dvije varijable orijentacije na cilj između ispitanika sportista i nesportista. Rezultati do kojih se se
došlo u ovom istraživanju dali su važnu praktičnu informaciju prije svega za nastavnike razredne nastave, kineziologe, a
kasnije i za ostale koji rade u edukaciji i koji bi se trebali orijentisati na poticanje usmjerenosti na zadatak kod svojih
učenika kroz primjerene strategije i upute. Takva orijentacija ima važnu ulogu u maksimalnoj angažovanosti učenika za
učestvovanje u sportskim aktivnostima koje mu pruža škola, a izvan škole kroz razna takmičenja. Učenici koji su slabo
motivisani ili potpuno nemotivisani za nastavu tjelesnog i zdravstvenog odgoja moraju svakom nastavniku predstavljati
izazov. Treba im pristupiti na pravi način, treba im pomoći da shvate ciljeve i zadatke tjelesnog i zdravstvenog odgoja,
dobrobiti tjelesnog vježbanja i takmičarskog sporta.

